
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
প্রথম অঙ্ক
শােধ-বােধ
প্রথম দৃশ্য




Love's golden dream is done 
Hidden in mist of pain.






 চারু। তোর মতো অদ্ভুত মেযে আমি দেখিনি—সবই উল্টো-পাল্টা। তুই যদি ভাটপাড়ার পণ্ডিতের ঘরে জন্মাতিস্, তা’হ’লে চটেমটে মেমসাহেব হ’য়ে উঠতিস্। মিষ্টার লাহিড়ির ঘরে জন্মেছিস্ বলেই বুড়ি ঠাকুরমার চাল প্র্যাকটিস্ চ’লচে। কোন্ দিন এসে দেখ্বো, জ্যাকেট ছেড়ে নামাবলী ধ’রেছিস্।

 নলিনী। আগাগোড়া ছুবিয়ে রাখ্বো—মিষ্টার নন্দী বার-এট-ল।



চাপরাশির প্রবেশ




 তোমারা সাবকো বোলো, জবাব পিছে ভেজ দেউজী।


সেলাম করিয়া প্রস্থান।

 দেখ্লি, একবার চাপরাশের ঘটা দেখ্লি—গিল্টি তক্মার ঝলমলানিতে চোখ ঝ’ল্সে গেল।

 চারু। ভয় করিস্নে নেলি, গিল্টি সোনার চাপরাশ জোটে চাপরাশির ভাগ্যে কিন্তু—

 নলিনী। হা গো, আর খাঁটি সোনা চাপরাশ প’র্বেন মিসেস নন্দী। তাঁর কি সৌভাগ্য।

 চারু। দেখ্ নেলি, ন্যাকামি করিস্নে। মিষ্টার নন্দীব মত পাত্র যেন অম্নি—




মিসেস্ লাহিড়ির প্রবেশ




 মিসেস্ লাহিড়ি। নেলি, ছি ছি, তুই এই কাপড় পরে মিষ্টার নন্দীর বেয়ারার—

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৮:৪৪টার সময়, ১৩ মে ২০২২ তারিখে।

